
Oranjestad, 1 augustus, 2016

“Ban uni man pa cria nos muchanan” ta un fundashon cu tin como meta pa percura cu muchanan den necesidad hanja nan desayuno cada dia di skol. Un desayuno ta consisti di un sandwich cu algo di bebe (juice of lechi). 

E idea pa lanta e fundashon aki a nace for di e storia den bijbel den e buki di Jacobo 2:14-26 cu ta bisa cu “fe, sin obranan ta morto”. Y en berdad, e mensaje principal di Jesus ta pa stima Dios y nos prohimonan y ki manera mas bunita pa stima nos prohimo dunando, especialmente e muchanan, algo di come?

Na anja 2001 a cuminsa e Proyecto cual tabata un iniciativa di trahadornan di Hospitaal. Despues di a tene un encuesta entre e skolnan basico den cual 12 skol a raporta 138 mucha cu tabata bai skol sin desayuna a manda un carta rond pidiendo e trahadornan pa sponsor un mucha, dunando AWG 25,00 pa luna. 110 trahador a inscribi y e programa por a cuminsa. E cantidad di mucha a crece hopi lihe y na final di e anja escolar ey ya tabatin alrededor di 300 mucha inscribi, den e anja escolar 2004/2005 tabatin 478 inscribi den e programa. Na anja 2010/2011 tabatin 648 mucha y den e anja escolar di 2014/2015 no menos cu 795 mucha tabata hanja nan desayuno. Pero durante e anja ey mester a baha e cantidad te na 575 cual ta e actual cantidad di mucha cu ta inscribi. Esaki debi na e hecho cu reservanan a baha demasiado. E muchanan aki ta for di 52 diferente skol, tur rond Aruba. 
E programa ta basa ariba sponsorship, pues dunando Fls 25,00 pa luna un mucha ta asegura di su desayuno diariamente. Na e momento aki tin alrededor di 500 sponsors y aunque e AWG 25,00 no ta cubri tur gasto, e resto ta bini for di donashon di organisacionnan caritativo.
Ban uni man ta un fundashon independiente (KvK #S561) cu no ta disfruta di ningun tipo di subsidio for di Gobierno. Ela cuminsa como un programa di sponsorship caminda ta encurasha e sponsor pa hasi un standing order na un di e siguiente banconan pa e suma di AWG 25,00 pa luna. E numbernan di cuenta di e fundashon ta: na CMB 22589501, na RBC 43.65.011 y na Aruba Bank 2516290190.

“Ban uni man pa cria nos muchanan” ta masha agradecido pa e aporte for di e comunidad Arubiano pero e necesidad ainda ta grandi. E meta ta pa por yuda e 200 mucha cu a cai afor na anja 2014 atrobe. Pero pa hasi esey mester di 200 sponsors of sea AWG 60.000,00 pa anja! Bo ayudo por hasi un diferencia! 
Pa mas informashon por tuma contacto cu Rachelle Roos na 5274750, Felicia Cooper na 5274711 of John Fun na 5274750. 

Masha danki pa bo aporte,

Ban uni  man pa cria nos muchanan





P/a Dr. Horacio E. Oduber Hospitaal  -   Oranjestad, Aruba


Telefoon 5274750 – 5274751 – 5274711, Fax 5882593








